Коми Республикаса Юралысь Вячеслав Гайзер чорыда донъяліс инӧд бӧрся видзӧдан удж кузя дінму комиссияӧ пырысьясӧс

Коми Республикаса координируйтан сӧвещаниелӧн заседание дырйи видлалісны нёль юалӧм: оланпас торкалӧмӧн лекарство препаратъяс воӧмлы паныд удж нуӧдӧм йылысь; тыр арлыдтӧмъясӧн психоактивнӧй веществояс примитӧмсӧ водз тӧдмалӧм йылысь, наркотикъяс примитысь мыждӧмаяс йылысь, а сідзжӧ Россия Федерацияса гражданство оланпас торкалӧмӧн оформитысь фирмаяс аддзӧм да налысь удж дугӧдӧм йылысь. Тайӧ темаяс серти комиссияӧ пырысьяслӧн докладъясыс, кӧні вӧлі вӧзйӧмаӧсь мытшӧдъяс кузя петан туйяс, эз воны сьӧлӧм вылас Коми Республикаса Юралысьлы.

«Быть колӧ сёрниысь вуджны уджӧ, колӧ вӧчны стӧч вӧзйӧмъяс. Сы могысь, медым петкӧдны найӧс федеральнӧй тшупӧдӧдз, шыӧдчӧй Каналан Думаӧ Коми Республикасянь депутатъяс да миян сенаторъяс дорӧ. Тіянлы быть колӧ тӧдны, кӧні да кутшӧм тшупӧдын видлавсьӧ тіян вӧзйӧм оланпас балаыс. Тайӧ колӧ тіянлы и миянлы, Коми Республикаса став олысьлы. Такӧд йитӧдын колӧ бура видзӧдны уджлӧн окталун бӧрся, сійӧс колӧ вӧчны ёна бурджыка ӧніяысь. Ӧнія кадӧ сійӧ оз вай колана бӧртасъяс. Кутам кӧ ми и водзӧ сӧвещаниесянь сӧвещаниеӧдз сӧмын висьтасьны, мый вӧчам, а оз ло аналитика да стӧч вӧзйӧмъяс - нинӧм оз вежсьы», - тӧдчӧдіс Коми Республикаса Юралысь.
                Сідзжӧ Вячеслав Гайзер торйӧн пасйис  Коми Республикаса Каналан Сӧветкӧд топыд ӧтувъя удж йылысь. Коми Республикаса Юралысь вӧзйис комиссияӧ пырысьяслы дасьтыны оланпас пыртысь водзмӧстчӧмъяс Россиялӧн Рытыв-Войвыв Парламентскӧй ассоциацияса конференциялӧн заседание дырйи найӧс видлалӧм вылӧ. Конференцияыс лоӧ Сыктывкарын вӧльгым тӧлысь заводитчигӧн: «Ме стӧча тӧда, мый мукӧд дінмуысь уджъёртъяс отсаласны миянлы, тайӧ сетас содтӧд вын федеральнӧй тшупӧдӧ миянлысь вӧзйӧмъяс петкӧдӧм вылӧ». 
